
కవికోకిల గ్రంథావళి









కురురాజేంద్రుని సత్సభాగరిమ యెగ్గుంబొందఁగా మీరు సి 

గ్గఱిగాజుల్ధరియించు కొన్నటుల విక్రాంతిన్ విసర్జించి సం 

గరమన్నన్ వెఱగొందు పందలయి పల్కన్వింటి మిానాఁడు, 

చూ| డరమమ్మైనను; మేటులంచునిటులాడన్ బాడియే దీనతన్. 



పాండుతనూజులంట! బలుపాడి చెలంగెడు వారలంట! తా

మొండనలేక ధర్మరతి నోరిమి రాజ్యమువీడి కానకున్ 

భండన మొల్లకే చనిన బాహుబలాడ్యులటంట! యింతకా 

ఖండలసూతి గాండివముఁగైకొన నిల్వరటంట కౌరవుల్ ! 



పరదోర్వీర్యము వందులట్లెపుడు గైవారంబులం జల్పుకొం 

చు రణంబౌతఱి నీతిశాస్త్రముల హెచ్చుల్ మాకుబోధించి ని 

ర్భర శౌర్యాత్మున కేని పందతనముం బట్టించు పాండిత్య బం 

థురులౌపాఱులు మాకుసాయపడనెందున్ లోటు వాటిల్లునే? 



కరమున గాండివంబుగొని కవ్వడి చివ్వకుఁ గాలుదువ్వఁ బెం 

పఱవెఱఁబూని కౌరవులు పాఱులువోలె వడంకి యార్తురే? 

నరుఁడననేమి యాతనికి నాయన నాకవిభుండు వచ్చినన్ 

గురుధరణీశు శాతశరకోటులు పాపపుబుద్ది నెంచునే. 



పెనుగదఁదాల్పనేల, యనిఁబేర్చగనేల విభీషణంబుగన్ 

ఘనసమరారవంబులు వికత్తనముల్ ఠవణింపనేల మ 

ద్దనురతిముక్త హేమకలిత ప్రదరోద్దతి కాఁగినంగదా 

యనిలతనూజు సంగరవిహారపుమాటలు మున్న యేటికిన్.

		 ఈ పేజీలో చివరి మార్పు 7 నవంబరు 2020న 10:15కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

